Maandag

1 Kor. 1: 18 — 25, 30. Rom. 1: 18 — 24; 1 Kor. 13. Teks: 1 Kor. 13: 13: “En nou bly
geloof, hoop en liefde, hierdie drie — maar die grootste hiervan is die liefde.” Tema:
'Christus gee ons die gawe van liefde - nie slimmigheid nie." Paulus wys in 1 Kor. 13
hoe Christelike liefde anders is as beide die kragdadige liefde van Jode en die slim
liefde van die Grieke. Met voorbeelde uit die gemeente hanteer hy hulle misplaaste
liefdes van hoofstuk 3 tot 12 totdat hy dan in 1 Korintiérs 13 die verskil van die liefde
van gelowiges teenoor dit wat Jode en Grieke as liefde geglo en uitgeleef het uitwys.
Die Jode het altyd in die gemeenskap die onderskeid gemaak: “Jode en heidene.”
Hulle wat hulleself volgens God se wet reg maak (Jode) en hulle wat volgens God se
wet verkeerd is (heidene). Die Grieke het mense onderskei tussen “Grieke en
barbare”. Die verskil tussen 'n Griek en 'n barbaar was vir Grieke die verskil tussen
slim en dom. Wat die verskil tussen slim en dom gemaak het, was vir die Grieke dit
wat hulle genoem het “kennis.” Dit stel Paulus met sy verklaring in 1: 22: “Die Grieke
soek wysheid.” Wat hulle toe “kennis” genoem het, noem ons nou vandag jou
‘lewens-, wéreld- en godsbeskouing” of dan “jou siening” of “jou opvatting” van God,
mense en die wéreld. Volgens Grieke was hulle opvatting slim en ander s'n dom. Die
liefde van Grieke was volgens hulle self dan slim liefde teenoor die dom liefde van
die barbare, die nie-Grieke. Dit is waarna Paulus verwys wanneer hy die gemeente
daaraan herinner dat daar menslik gesproke nie baie “wyses” onder hulle was toe
hulle tot geloof gekom het in Jesus Christus nie. (1: 26) Gelowiges is deur die Jode
in dorpe geminag as “die spul mense wat VERVLOEK is omdat hulle nie God se wet
ken nie (Joh. 7:49) en deur Grieke as mense wat besig is met die onbelangrike en
veragtelike dinge van DOM mense. (1 Kor. 1: 28) Daarom wys Paulus in 1 Kor. 13
dat gelowige liefde is iets anders as Griekse slim liefde! Preek beskikbaar op Google
by ngkerklevubu.co.za ds. Petrus

Dinsdag

1 Kor. 1: 18 — 25, 30. Rom. 1: 18 — 24; 1 Kor. 13. Teks: 1 Kor. 13: 13: “En nou bly
geloof, hoop en liefde, hierdie drie — maar die grootste hiervan is die liefde.” Tema:
'Christus gee ons die gawe van liefde, nie slimmigheid nie.' Is Jesus wie gekruisig is
en uit die dood uit opgestaan het, geestelike agterlikheid, dommigheid, of God se
wysheid en krag? Dit is die botsing wat plaasvind tussen die verkondiging van Jesus
Christus en die slimmigheid van die Grieke. Jesus Christus is die wysheid en krag
van God om sondaars vir sy liefde regverdig en heilig te maak, bevry van hulle
sonde.(1 Kor. 1:30) Deur Jesus Christus doen God wat nie met Griekse slimmigheid
reggekry kan word nie. Griekse slimmigheid kan nie sondaars vir God se liefde reg
en heilig maak, bevry van hulle sonde nie. Paulus stel dit s6: “Het God dan nie die
wysheid van hierdie wéreld dwaasheid laat word nie? ... God het verkies om hulle
wat glo te verlos deur die dwaasheid van die verkondiging.”(1 Kor. 1: 20,

21) Christus se verlossing is nie 6ns opvatting oor God nie. Dit is 'n magsdaad van
die lewende God met ons. God verlos ons en maak ons reg en heilig deur Christus
en ons vertroue in Christus. Want ons vertroue in Christus is ons vertroue in die
magsdaad van God se uitverkiesende liefde. Dit is nie 6ns menslike menings en
opvattings oor God en die wéreld nie. (1 Kor. 1: 27) Die Woord van God noem die
Griekse slimmigheid oor God en mense, volgens Paulus se twee aanhalings uit die
OT — dwaasheid. Rom. 1: 18 — 32 beskryf hierdie slim dwaasheid sé: “Alhoewel hulle
beweer dat hulle wys is, het hulle dwaas geword.” (1:22) Hulle gewaande
slimmigheid is niks anders as godsdienstige slinksheid nie. Die slinksheid om so eie
met God te wees dat jy jou sonde as godsdienstige liefde kan glo en uit leef. Dis slim

slinksheid met God en mense wat God nie eer en dank nie, maar eie is met Hom en
mense! Preek beskikbaar op Google by ngkerklevubu.co.za Ds. Petrus

Woensdag

1 Kor. 1: 18 — 25, 30. Rom. 1: 18 — 24; 1 Kor. 13. Teks: 1 Kor. 13: 13: “En nou bly
geloof, hoop en liefde, hierdie drie — maar die grootste hiervan is die liefde.” Tema:
'Christus gee ons die gawe van liefde, nie slimmigheid nie.' Ons ervaar hierdie
slinksheid baie keer met ons arbeiders — die slinksheid om eie te wil wees! Arbeiders
hier by ons maak altyd sé! Hulle verklaar altyd: “Jy is my pa!” Wat maak hulle met
hierdie oénskynlike eerbetoning? Hulle maak jou hulle pa terwyl jy nie hulle pa is nie,
maar hulle werkgewer! Met hierdie oénskynlike eerbetoning ontneem hulle jou al die
eer as werkgewer en maak hulle aanspraak om eie te wees met jou en jou goed!
Omdat jy nou kamstig hulle pa is, glo hulle, hulle ken jou nou as pa en kan hulle alles
met jou en jou goed doen wat jou kinders met jou en jou goed doen. Om jou pa te
maak is hulle manier om so eie te wees met jou dat hulle nou jou goed soos kinders
kan vat en gebruik. Om jou en jou goed hulle eie te maak, is hulle slinksheid om
hulle steel van jou goed dit dan te glo as jou sorg as pa vir hulle. Hulle is eie met jou
om hul sondes hul liefdes vir jou te maak. Slinksheid maak sondes liefdes! Wat is
hierdie slimmigheid om eie met God en mense te wil wees volgens die Bybel? Dit is
sonde! Dit is afgodsdiens! Dit is om God te ken deur sy krag en mag in die skepping,
maar nie as God so te eer nie, maar van Hom 'n beeld te maak waardeur jy sy krag,
mag en heerlikheid as jou eie ervaar! (Rom. 1: 21 -23) Slim kennis! Hierdie kennis
van God wat God niks anders laat wees as wie jy in j6u sonde Hom wil laat wees en
alles wie Hy is gebruik om jou sondige begeertes as liefde vir God en mense te
ervaar en uit te leef nie (Rom. 1: 24). Dit is die (natuurlike sondige) kennis van
kinders: om eie te wees om hul sin te kry met jou! Daarom noem Paulus hierdie
Griekse kennis van God en mense — die kennis van suigelinge in 1 Kor. 3: 2en 1
Kor. 13: 11 Preek beskikbaar op Google by ngkerklevubu.co.za Ds. Petrus.

Donderdag

1 Kor. 1: 18 — 25, 30. Rom. 1: 18 — 24; 1 Kor. 13. Teks: 1 Kor. 13: 13: “En nou bly
geloof, hoop en liefde, hierdie drie — maar die grootste hiervan is die liefde.” Tema:
‘Christus gee ons die gawe van liefde, nie slimmigheid nie." In Kor. 13 wys Paulus
hoe Christelike liefde van die slim slinkse liefde van ongelowiges verskil. Slim slinkse
liefde is hoe 'n mens dink en praat soos 'n kind! Dit is slim kinderpraatjies oor sonde
asof dit liefde is. 1 Kor. 1: 18 — 20). Hulle duidelike slim praatjies 66r liefde is nie
meer geheimnisvol met al die kennis oor liefde nie. In hulle slimmigheid kan jy in hul
opvatting van God en mense nog net 'n dowwe beeld van wie God as Skepper is
sien, soos hulle Hom met hul godsbeelde verduister. God en mense is nie bedoel
om ten volle geken te word nie, maar om mee saam te leef in geloof, hoop en liefde.
Paulus noem daarom hierdie slimmigheid oor God en mense, kennis sonder liefde.
Dis slim slinkse kinderagtige kennis! Dis die misplaasde opvatting dat jy met God en
mense EIE kan wees in die diepte en volheid van wie hulle as God en mense is,
sodat jy dit alles as jou eie kan ervaar en gebruik vir wat jy wil. Wie s6 lief het word
en is niks. Hulle liefde is net 'n raas van 'n ghong en simbaal 66r liefde sonder die
regte musiek wat liefde is. Griekse slinkse liefde is altyd die opgee van jou eie
liggaam! Paulus wys dit uit in die sin: “Al ... gee ek my liggaam oor (of prys) sodat ek
daarop kan roem, baat dit my niks.” Slinkse liefde degradeer altyd die mens se
liggaamlikheid as net iets uiterlik en onbelangrik vir die gees (wat slim en slinks is)
binne-in jou. Daarom kon jy, so het hulle valslik geglo, met jou liggaam losbandig

wees (1 Kor. 6: 12 — 20) want dit is nie deel van jou opstanding uit die dood in God

se ewige liefde nie. ( 1 Kor. 15) Daarom kan jy, so het hulle valslik geglo, in slinkse

liefde jou liggaam in slimmigheid opgee en degradeer asof dit niks met jou liefde vir
God en mense te doen het nie. Preek beskikbaar op Google by ngkerklevubu.co.za
Ds. Petrus.

Vrydag

1 Kor. 1: 18 — 25, 30. Rom. 1: 18 — 24; 1 Kor. 13. Teks: 1 Kor. 13: 13: “En nou bly
geloof, hoop en liefde, hierdie drie — maar die grootste hiervan is die liefde.” Tema:
'Christus gee ons die gawe van liefde, nie slimmigheid nie.' Teenoor hierdie
liggaamlose slimmigheid van “geestelike mense” stel Paulus gelowige liefde in 1 Kor.
13: 4 — 7. Christelike liefde is liefde vir mense wie LIGGAAMLIK vir God en mekaar
mens is en omgee vir mekaar as liggaamlike mense! Dit is liefde wat geduldig bly
met die onbeholpe liggaam van 'n baba, met die liggaamlike ontwikkeling van 'n kind,
met die onstuimige liggaamlike verandering van tieners, met die beperktheid van 'n
man en vrou se liggaam, met die agteruitgang en broosheid van 'n bejaarde se
liggaam, en liefde wat altyd liggaamlik omgee en sorg. Hierdie Christelike liefde
staan direk teenoor dit wat ons nog altyd by die Pinkstersektes uitgewys het as
“geestelike hoogmoedigheid”. Dis wat Paulus as die spoggerige, verwaande en
jaloerse Griekse slinkse liefde uitwys wat nooit Christelike liefde kan wees nie.
Gelowiges kan nie s6 wees met die regverdigheid en heiligheid wat hulle met
Christus deel nie, want dit is 'n gawe. (1 Kor. 1:30) Daarom kan Christelike liefde
nooit liefde vir mekaar se sondigheid en sondes wees, soos dit is Griekse slinksheid
is nie! Liefde as GAWE VAN CHRISTUS maak dat ek

* nie geoorloof is om onbehoorlik op te tree nie,

* nie net my eie belang te dien nie,

* nie kan bly wees oor die onreg van sonde of die leuen dat my sonde my liefde is
nie.

Liefde maak dat sonde as sonde geken, erken en herken kan word anders as liefde!
Slinkse liefde maak sondes ons liefdes! Dit is dié liefde van die Korintiérs gewees
waarmee 'n seun met sy stiefma kon trou (5:1) en elkeen kon verklaar: “Alles is my
geoorloof.” (10:23) Preek beskikbaar op Google by ngkerklevubu.co.za Ds. Petrus.

